
«Ապրանքների նշանակման վայրերի փոփոխության դեպքերը սահմանելու մասին» Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների  
	N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1)
	ՀՀ միջազգային տնտեսական ինտեգրման և բարեփոխումների նախարարություն

	Սկզբունքային առաջարկություններ և դիտողություններ չկան
	Ընդունվել է ի գիտություն
	

	2)
	ՀՀ էկոնոմիկայի նախարարություն

21.10.2015

01/14.1/8348-15
	1. Առաջարկվել է նախագծի 1-ին կետի 4-րդ ենթակետում հստակ նշել այն դեպքերը, որոնց ժամանակ ապրանքների նշանակման վայրը կարող է փոխվել, իսկ դրա բացակայության պարագայում այդ կետը հանել: 
2. Առաջարկվել է սահմանել ընթացակարգ, որի համաձայն ապրանքների նշանակման վայրի փոփոխության ցանկացած հիմքի առաջացման պարագայում կսահմանվի, որ այդ դեպքում մաքսային մարմինները կներկայացնեն փոփոխության հիմնավորումը` հնարավորություն տալով տնտեսվարողին ներկայացնել իր առարկությունները: 
	Չի ընդունվել:

Չի ընդունվել:
	Նախագծի 4-րդ կետի հստակեցման անհրաժեշտությունը, ըստ էության, բացակայում է` հաշվի առնելով այն հանգամանքը, որ մաքսային մարմինների կողմից մաքսային հսկողության իրականացման համար ռիսկերի կառավարման համակարգի կիրառման ժամանակ ռիսկերի պրոֆիլները ձևավորվում են յուրաքանչյուր դեպքի համար, որի միասնական մեթոդաբանությունը սահմանված է ինչպես Մաքսային միության մաքսային օրենսգրքով, այնպես էլ ՀՀ օրենսդրությամբ, մասնավորապես` ՀՀ ֆինանսների նախարարի 2011 թվականի հունիսի 30-ի թիվ 424-Ն հրամանով: Բացի այդ, ռիսկերի կառավարման համակարգի շրջանակներում ձևավորվող ռիսկերի ցուցիչները, ռիսկի աստիճանները, ռիսկի աստիճանների տոկոսները, ռիսկի չափանիշները հրապարակման ենթակա չեն, ունեն գաղտնի բնույթ և հաստատվում են վերադաս մաքսային մարմնի կողմից:
«Մաքսային կարգավորման մասին» Հայաստանի Հանրապետության օրենքի 184-րդ հոդվածի 3-րդ մասի համաձայն` ՀՀ կառավարության կողմից կարող են սահմանվել ապրանքների նշանակման վայրերի փոփոխության դեպքերը, մինչդեռ ընթացակարգ սահմանելու պահանջ նախատեսված չէ: Բացի նշվածից, «Մաքսային կարգավորման մասին» Հայաստանի Հանրապետության օրենքի 17-րդ հոդվածի համաձայն` մաքսային մարմինների և դրանց պաշտոնատար անձանց կողմից որոշումների ընդունման, գործողությունների և անգործության բողոքարկումն իրականացվում է ԵՏՄ մաքսային օրենսդրության և «Մաքսային ծառայության մասին» Հայաստանի Հանրապետության օրենքին համապատասխան:

	3)
	ՀՀ արդարադատության նախարարություն

09.11.2015

02/14/13784-15 
	       1. Նախագիծը համապատասխանում է Հայաստանի Հանրապետության Սահմանադրությանը:

2. Նախագիծը  համապատասխանում է հավասար  և ավելի բարձր իրավաբանական ուժ ունեցող իրավական այլ ակտերի դրույթներին:

3.  Նախագծում իրավական այլ ակտերի նորմերի անհարկի կրկնություններ առկա չեն:


4.  Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

     6.  Օրենսդրական տեխնիկայի կանոնները պահպանված  են:


	Ընդունվել է ի գիտություն
	


